
Los documentos qu’acabes de descomprimir son los dibuxos de les 
46 prendes que salen retrataes nel catálogu. Caún ocupa un pdf cola 
mesma numeración del catálogu, pudiendo identificase con facilidá 
en tolos casos.

Estos dibuxos sacáronse a tamañu natural sobre les pieces orixinales 
y reproducen la forma exauta de cada prenda y los cortes y costures 
que lleven, de manera que son la representación más axustada a la 
prenda orixinal y puen valenos mui guapamente pa que dalguién 
que sepa coser saque una réplica.

Ha de tenese en cuenta que los dibuxos reproducen la realidá con 
procuru, pero nun son patrones al usu: si queremos copiar les 
prendes que salen n’ellos, tenemos qu’adautalos a les nueses midíes 
pa que’l resultáu concase col nuesu cuerpu. Los dibuxos ayúdennos 
a entender el corte y les téuniques usaes poles persones que fixeron 
los dengues. Tocántenes a los materiales, han de consultase les 
fiches del catálogu, onde tán toos desplicaos.

Amás d’esta información, na parte inferior drecha de cada pdf apaez 
un caxellu que conseña un tamañu de papel. En casu de que, nun 
momentu dau, tengamos idega d’imprimir dalgún d’estos dibuxos, 
nesi caxellu ta la información que necesita’l téunicu que vaiga facer 
la impresión.


